
8 класс 

Һары япраҡ шауы. 

(контроль диктант) 

Көҙгө урман. 

Күпереп япраҡ түшәлгән һуҡмаҡтарҙан атлайым. 

Шаштор-шоштор япраҡ шауы, бәҫәреп килгән япраҡ еҫе күңелемә татлы моң 

булып инә. Һары һағыш та бар кеүек ул моңда:юғарыла, көгә, елгә елберләп, щат 

шыбырлап, йәйге йәшел йәш саҡтарыбыҙ үтте, һарғайып һабаҡтан өҙөлөп, ергә  түшәлер, 

аяҡ аҫтында ятыр мәлебеҙ етте. Тиҙҙән ҡурылып, сереп, ергә әйләнербеҙ, тиҙәр кеүек улар 

миңә. 

- Минең күңелгә лә һағыш һалаһығыҙ түгелме һуң һеҙ? Беҙ әллә бер заттан, 

бер материянанмы? Ни һөйләйһегеҙ: әллә моңаяһығыҙ, әллә зарланаһығыҙ? Белһәң ине 

телегеҙҙе. 

Шауҙыр япраҡтарым, һеҙ түшәлеп ергә һеңерһегеҙ, ашламаға әүерелеп,һут булып, 

кире ағас тамырҙарынан йүгерерһегеҙ, кире йәшел япраҡҡа әйләнерһегеҙ. 

Беҙ ҙә бер саҡ ергә һеңербеҙ, тупраҡҡа әйләнербеҙ. Тупраҡ, һут, тамыр, япраҡ 

булып, бәлки бергә осрашырбыҙ. 

Эй, һары япраҡтар, телегеҙҙе белһәң ине!.. 

(Ғ.Ғөсәйеновтану) 

 

Ҡышҡы йәйғор. 

(контроль диктант) 

«Ҡышҡы йәйғор» тигәндә, беҙ йәйге селләләге ҡар, йә сүллектәге ямғыр һымаҡ 

хәлде күҙ алдына килтерәбеҙ. Ҡышҡы йәйғорҙоң һоҡландырғыс һыҙаттары: сасҡау һыуыҡ 

көн, ҡояш һәм уның ике яғындағы сағыу төҫтәр. Халыҡта был күренеште борондан ҡояш 

йә айХалыҡта был күренеште борондан ҡояш йә айолаҡланыу, кәртәләнеү, тип йөрөтәләр. 

Мәҫәлән, ай ҡолаҡланһа, «ҡолаҡсыныңды нығыт» тигән һынамыш ҡояш кәртәләнгәндән 

һуң бурандар китәсәген аңлата. 

Ныҡ һыуыҡ, юғары дымлылыҡ, сағыу ҡояш –былар бөтәһе лә ҡышҡы йәйғор 

барлыҡҡа килһен өсөн тап килгән шарттар. Шул саҡта һауалағы боҙ кристалдары ҡояш 

нурында йәғор булып уйнай башлай. Бындай шарттар аяҙ көндәр буранлыға алышыныу 

алдынан тап килеүсән. 

Йәйгеһенән айырмалы рәүештә, ҡышҡы йәйғор ҡояш янында, ысынлап та, ҡолаҡ 

йә ҡулса рәүешендә була.  

(«Аманат» журналынан) 

 

Яҙ килеүе. 

(контроль диктант) 

Ауыл да, яландар ҙа әле ҡар аҫтында.  Март баштарынан уҡ, беренсе ҡояш 

нурҙары төшөү менән, битен аса торған Мәмбәт тауы ла ап-аҡ  ҡар юрғаны аҫтында ята. 

Былтыр ҙа, ҡарҙың ниндәй күп булыуына ҡарамаҫтан, был ваҡыттарҙа яҙ үҙенең килерен 

һиҙҙерә башлағайны. Күрәһең, ҡыш елһеҙ, буранһыҙ булғанға, ҡар бөтә ерҙә лә тигеҙ 

ятҡандыр. Шулай ҙа күңелдә яҙға тартым була торған бер талпыныу, ҡар аҫтынан 

парланып килеп сыҡҡан ер өҫтөнә тиҙерәк баҫырға ашҡыныу һиҙелә. Мөмкин булһа, яҙҙы 

тиҙләтке, ҡояшты, ер өҫтөнә яҡыныраҡ тартып, турараҡ ҡаратҡы килә. Шулай булмай 

мөмкин дә түгел, быйыл яҙ –әллә ниндәй айырмалы яҙ ул. 

(С.Агиштан) 

 

 



Йәйге көн. 

(контроль диктант) 

Бына тауға күтәреләһең. Алда урман. 

Бындағы төрлө хуш еҫтәрҙең сиге юҡ, сәскәләр ҡояшҡа ҡаршы бөрөләрен асалар. 

Бал ҡорттары инде күптән эшкә тотонған, үрмәкселәр ҙә көмөш ауҙарын, үләндәрҙең бер 

һабағынан икенсе һабағына ялғап, ҡороп ҡуйғандар. Ҡояш нурҙары арҡаны ҡыҙҙыра, 

рәхәт. Ә бер аҙ йөрөп алғас, һыу төшөү бигерәк тә яҡшы:тәнең еңел, көсөң артҡан, 

күңелең көр! Был күтәренке дәрт һиңә көнө буйына етә. Нимәгә генә тотонма, эш ҡулыңа 

ла йоҡмай, үҙенән-үҙе эшләнеп кенә тора. 

Иртәнсәктәге сыуаҡҡа һоҡланып бөтә алмайһың, ҡайҙандыр, тауҙар артынан, күк 

күкрәү тауышы ишетелә. 

Оҙаҡ та үтмәй, ҡабарынған ҡара болоттар күкте тотош ҡаплап ала ла биҙрәләп 

ямғыр ҡоя башлай. 

Ә инде күп тә үтмәй, көтмәгәндә килеп ҡойған ямғыр шып туҡтай ҙа, көн тағы 

асылып китә. 

( Б.Бикбайҙан) 

 
«Март» И.И. Левитана. 

(изложение) 

Творчество великого русского художника Исаака Ильича Левитана дорого 

каждому человеку. Левитан горячо любил Родину. Он сумел увидеть и поэтично 

изобразить на своих полотнах красоту русской природы. Каждый пейзаж Левитана 

замечателен по-своему. 

Взглянем на картину «Март». По-весеннему светит солнце. Справа  видна стена 

деревянного дома. Кое-где на него падают прямые лучи солнца. Слева выделяются на 

ярком снегу темные деревья. Вдал, запряженная в сани. и виднеются темно зеленые ели. У 

дороги стоит лошадь. Снег около деревьев белый, а в тени деревьев –серый. Художник 

умело создает впечатление движения. Кажется, что все живет, дышит. Чуть-чуть 

колеблются верхушки деревьев. Бегут по земле тени. Немного покачивается дверь. 

Картина полна воздуха, солнца, весенних шорохов. (По Б.Эренгросс.) 

 

 



 

VI- X класс уҡыусыларының башҡорт теле буйынса белемдәрен, белеүҙәрен  

(умение)  һәм күнекмәләрен баһалау  нормалары 

Диктанттарҙы баһалау 

Уҡытыусы башта тексты уҡып сыға. Өйрәнелмәгән орфограммалы һүҙҙәр алдан уҡ 

таҡтала яҙылған булырға тейеш. Уҡытыусы синыфтың әҙерлегенә ҡарап, әйтеп яҙҙырыу 

темпын үҙе билдәләй. 

Тексты орфоэпия, әҙәби тел нормаларына ярашлы уҡыу талап ителә. Уҡытыусыға 

ярҙам итеү маҡсатында йыйынтыҡ авторҙары текстар аҙағында грамматик эш төрҙәре 

тәҡдим иттеләр. 

Диктант яҙылып бөткәс, уҡыусыларға тексты уҡып һәм тикшереп сығыу рөхсәт ителә. 

Ләкин диктантты баштан уҡ уйлап, аңлап, иғтибарлы яҙырға өйрәтергә һәм һуңғы 

тикшертеү менән мауыҡмаҫҡа кәрәк. Уҡытыусы тексты икенсе тапҡыр тулы килеш уҡып 

сыҡҡас та, грамматик эш тәҡдим ителергә тейеш. 

 

Контроль диктантты тикшергәндә, түбәндәге хаталар төҙәтелә, ләкин 

баһалағанда иҫәпкә алынмай: 

1) мәктәп программаһына индерелмәгән ҡағиҙәгә яҙылыштар;  

2) әле үтелмәгән ҡағиҙәгә яһалған хаталар;  

3) автор ҡуйған ҡатмарлы пунктуацияға хаталар;  

4) механик рәүештө бер хәреф урынына икенсеһен яҙыу (мәҫәлән: ата урынына аша). 

Диктантҡа билдә ҡуйғанда шулай уҡ хаталарҙың характерына иғтибар итергә кәрәк. 

Хаталарҙы иҫәпләгәндә тупаҫ булмағандары, йәғни грамоталылыҡты билдәләү өсөн 

әһәмиәте юҡтары, айырым билдәләнә. Бындай хаталарҙың икеһе берәүгә иҫәпләнә. 

 

Түбәндәге хаталар тупаҫ булмаған хаталарға инә: 

 1) ҡағиҙәләрҙең иҫкәрмәләренә ҡараған хаталар;  

2) бәйләү юлы менән яһалған ҡушма яңғыҙлыҡ атамаларҙа ҙур хәрефтең яҙылышына 

хаталар;  

3) бер тыныш билдәһе урынына икенсеһен ҡуйыу;  

4) үҙләштерелгән һүҙҙәрҙең ялғауҙары яҙылышына хатал 

 

Диктант бер генә билдә менән баһалана. 

 «5» билдәһе — тупаҫ булмаған 1 орфографик, 2 пунктуацион хата булған эшкә, 

«4» билдәһе 4 орфографик, 3 пунктуацион йә 1 орфографик, 6 пунктуациоң, йә 

орфографик хатаһыҙ, 7 пунктуацион хатаһы булған диктантҡа ҡуйыла. Әгәр хаталар 



араһында бер типтағылар булһа, 5 орфографик хаталы эшкә лә «4» билдәһе ҡуйырға 

мөмкин.      

«3» билдәһе 6 орфографик, 6 пунктуацион йә 3 орфографик, 9 пунктуацион, йә 12 

пунктуацион хаталы эшкә ҡуйыла. Әгәр эштә өс бер типтағы хата ебәрелһә, 8 

орфографик, 8 пунктуацион хаталы эшкә лә «3» билдәһе ҡуйырға мөмкин.  

«2» билдәһе 9 орфографик, 9 пунктуацион йә 8 орфографик, 10 пунктуацион хатаһы 

булған диктантҡа ҡуйыла. Хаталар һаны 15 орфографик хатанан да артып китһә, «1» 

билдәһе ҡуйыу уҡытыусы ҡарамағында. 

Әгәр контроль диктанттан һуң өҫтәмә грамматик, орфографик, лексик эштәр 

тәҡдим ителһә, уларҙың һәр береһе айырым баһалана. 

 Грамматик биремдәрҙе баһалағанда түбәндәгеләрҙе иҫәпкә алыу тәҡдим ителә:  

«5» билдәһе бөтә эште лә теүәл йә бер хата булғанда,  

«4» билдәһе эштең яртыһынан күберәге дөрөҫ эшләнгәндә,  

«3» билдәһе яртыһынан әҙерәге дөрөҫ әшләнгәндә,  

«2» билдәһе бер эш тә дөрөҫ эшләнмәгәндә ҡуйыла 

 

Иншаларҙы  һәм изложениеларҙы баһалау 

Инша һәм изложениелар яҙҙырыу аша уҡыусыларҙың: 

1) теманы  аса белеүе, тел сараларын  инша йәки изложениеның  темаһына һәм 

уларҙағы төп фекерҙе аңлатыу бурыстарына ярашлы айлай белеүе, 

2) яҙғанда,грамматик нормаларға һәм дөрөҫ  яҙыу ҡағиҙәләренә  таянып эш итеүе 

тикшерелә. Шуның өсөн иншаға ла,изложениеға ла һәр ваҡыт ике билдә ҡуйыла.Беренсе 

билдә менән – уларҙың  йөкмәткеһе  һәм  телмәр  төҙөлөшө, икенсе билдә  менән  

грамоталылыҡ кимәле баһалана. 

Баһаларҙың  төп  критерийҙары 

Йөкмәтке һәм телмәр төҙөлөшө Грамоталылыҡ Баһалау 

1.Яҙма эштең  йөкмәткеһе  

тулыһынса темаға тура килһә, 

2. Фактик хата булмаһа, 

3.Йөкмәтке эҙмә-эҙлекле бирелһә 

(план буйынса йәки планһыҙ), 

4. Эш  лексик яҡтан бай  булыуы 

менән  айырылып торһа, 

5.Эш  темаға  һәм төп фекерҙе  

аңлатыу маҡсатына ярашлы стилдә 

яҙылһа, телмәре  тасуири булһа. 

Иҫкәрмә. Бер генә  телмәр  хатаһы  

һәм  бер  генә  йөкмәтке хатаһы 

булған яҙма эшкә «5» билдәһе 

ҡуйырға мөмкин. 

Яҙма эштә  1 орфографик, йәки 1 

пунктуацион, йәки 1 грамматик 

хата (тимәк,бөтәһе 1 генә хата) 

булһа, 

«5» билдәһе   

ҡуйыла 

1. Эштең йөкмәткеһе, нигеҙҙә, 

темаға тура килһә (теманан ситкә 

Яҙма  эштә  2  орфографик  һәм  2  «4» билдәһе  



китеү  бик  аҙ  булһа), 

2. Йөкмәтке, нигеҙҙә, дөрөҫ 

бирелһә,әммә эштә бик аҙ  булһа ла, 

фактик хаталар осраһа, 

3. Төп фекерҙе аңлатыу эҙмә-

эҙлеклегендә тупаҫ булмаған 

етешһеҙлектәр генә булһа, 

4. Яҙма эш, нигеҙҙә,синоним 

һүҙҙәргә һәм синонимик грамматик 

формаларға бай булһа, 

5. Эш бер төрлө стилдә 

я6ылыуы һәм тасуири   булыу менән 

айырылып торһа, 

Иҫкәрмә.  Яҙма эштең телмәр 

хаталары өҫтөндә, йөкмәткеһендәге 

хаталар  икенән  дә артмаһа,уға «4» 

билдәһе ҡуйырға мөмкин. 

пунктуацион  хата, йәки 1 

орфографик һәм 3 пунктуацион хата 

булһа, йәки бер орфографик хатаһы 

ла булмайынса, пунктуацион 

хаталары 4-тән  һәм  грамматик 

хаталары 2-нән артмаһа, 

ҡуйыла 

1. Яҙма эштә теманы ситкә 

китеүгә ҡараған етди хаталар булһа, 

2. Төп фекер дөрөҫ аңлатылһа, 

әммә эштә  фактик  хаталар 

ебәрелгән булһа, 

3. Айырым өлөштәрендә төп 

фекерҙе аңлатыу эҙмә-эҙлеклеге 

боҙолһа, 

4. Яҙма эш бер төрлөрәк типтағы 

синтаксик конструкцияларҙан 

торһа,һүҙлеге ярлы,һүҙҙәрҙе 

ҡулланыуға хаталар булһа, 

5. Эш тема һәм уны аңлатыу 

(асыу)талап  иткән бер төрлө стилдә  

яҙылмаһа, 

Иҫкәрмә.  Яҙма эштәге телмәр 

хаталары  5-тән, йөкмәткелеге 

хаталар 4-тән артмаған хәлдә лә, 

эшкә «3» билдәһе ҡуйырға мөмкин. 

Яҙма эштә  4 орфографик һәм 4 

пунктуацион хата,йәки 3 

орфографик һәм 5 пунктуацион 

хата, йәки 7 пунктуацион хата һәм 

орфографик хатаһыҙ булһа, шулар 

өҫтөнә 4 грамматик хата ебәрелһә, 

«3» билдәһе 

ҡуйыла 

1. Яҙма эш темаға тура килмәһә, 

2. Фактик хаталар күп булһа, 

3. Эштең бөтә өлөштәрендә  

фекер аңлатыу эҙмә-эҙлеклеге 

боҙолһа,текст өлөштәре араһында 

Орфографик хаталары 7-

нән,пунктуацион хаталары 7-нән 

,грамматик хаталар ҙа 7-нән артһа, 

«2»  

билдәһе 

ҡуйыла 



бәйләнеш булмаһа,планға ярашһыҙ  

булһа, 

4. Һүҙлегелеге  ғәҙәттән тыш 

ярлы булһа,эш үҙ-ара бәйләнеше 

булмаған бер төрлө конструкциялы  

ҡыҫҡа  һөйләмдәрҙән  торһа һүҙҙәр  

ҡулланышында  ла  хаталар осраһа, 

5. Эштә стилдең бер 

төрлөлөгөнә ирешелмәгән булһа, 

Иҫкәрмә. Яҙма  эштәге телмәр 

хаталары 7-нән, йөкмәткеһендәге   

хаталар һаны 6-нан артмаған хәлдә 

лә, уға «2» билдәһе ҡуйырға мөмкин. 

 

 


